ඇමුණුම් අංක  04
සමාජ සංවර්ධන පදනම ක්‍රියාකාරිත්වය සඳහා උපදෙස් 2016
සමෘද්ධි අධිකාරිය යටතේ හා ඉන් අනතුරුව දිවිනැගුම සංවර්ධන දෙපාර්තමේන්තුව යටතේ ක්‍රියාත්මක සමාජ සංවර්ධන පදනමේ ක්‍රියාකාරකම් සඳහා අරමුදල් ප්‍රභවය සකසාගෙන ඇත්තේ ජාත්‍යන්තර දුම්වැටි විරෝධී දිනය තේමා කරගෙන  සිදු කෙරෙන කොඩි අලෙවියෙනි. ජාත්‍යන්තර දුම්වැටි විරෝධී දිනය පදනම් කර ගෙන දිවිනැගුම සංවර්ධන දෙපාර්තමේන්තුව විසින් වාර්ෂිකව සිදු කරන  දුම්වැටි විරෝධී කොඩි වැඩසටහනේ තේමාව වන්නේ මත්ද්‍රව්‍ය හා දුම්වැටි භාවිතයෙන් සමාජයට වන ආර්ථික හා සාමාජීය හානිය පිළිබඳව ගෙයින් ගෙට ගොස් ප්‍රජාව දැනුවත් කිරිම හා ප්‍රජාව මත්ද්‍රව්‍ය, දුම්වැටි භාවිතය සඳහා වැය කරන  මුදල් ඔවුන්ගේ  හා රටේ සංවර්ධනය සඳහා යොමු කිරිමට පෙළඹවිමෙනි. එබැවින් මෙම අරමුදල් ප්‍රධාන වශයෙන් සමාජ සංවර්ධන අභියෝග ජයගැනීමේ අරමුණින් ක්‍රියාත්මක වැඩසටහන් සඳහා යෙදවීමට වැඩි අවධානයක් යොමු කළ යුතුය. 
සමාජ සංවර්ධන පදනමේ අරමුදල් වියදම් කිරීම සඳහා අදාල මුදල් වර්ෂය පදනම් කර ගෙන ඉහත සඳහන් කර ඇති සමාජ සංවර්ධන වැඩසටහන් ඇතුලත් වන පරිදි  ක්‍රියාකාරී සැලැස්මක් සකස්කර  ඇමුණුම් අංක 03 හි සඳහන් අදාල මුදල් සීමාවන් යටතේ සමාජ සංවර්ධන පදනමේ සාමාජිකයින්ගේ  එකඟත්වය හා  ප්‍රාදේශීය ලේකම්ගේ අනුමැතිය මත ක්‍රියාත්මක කළ යුතු වේ. එසේ සකස් කරගනු  කරනු ලබන  ක්‍රියාකාරි  සැලසුමෙහි පිටපතක් දිස්ත්‍රික් කාර්යාලය මගින් ප්‍රධාන කාර්යාලය වෙත යොමුකළ යුතුවේ.
ඇමුණුම් අංක 03 හි සදහන් කර ඇති අදාල මුදල් සීමාවන් ඉක්මවා යන අවස්ථාවලදී  දිස්ත්‍රික් ලේකම්ගේ හා දිස්ත්‍රික් ලේකම්ගේ නිර්දේශය මත දිවිනැගුම අධ්‍යක්ෂ ජනරාල්ගේ අනුමැතිය ලබාගත යුතු වේ. 
ක්‍රියාත්මක සැලැස්ම සකස් කිරිමේ දී පහත කරුණු කෙරෙහි අවධානය යොමු කරවමි.
I. නියමිත මුදල් වර්ෂය (2016.01.01 සිට 2016.12.31) ආවරණය වන පරිදි ක්‍රියාකාරි සැලැස්ම සකස් කිරිම.
II. මෙම චක්‍රලේඛයේ ඇමුණුම් අංක 01 හි සඳහන් අංක 1 – 8 දක්වා වැඩසටහන් වලට පමණක් අවශ්‍යතාවය අනුව පදනමේ අරමුදල් වැය කළයුතු අතර ඇමුණුම් අංක 03 හි සඳහන් අදාල මුදල් සීමාවන් තුළ කටයුතු කළ යුතුය. 
III. සෑම වර්ෂයකම පදනමේ ආදායමින් 80% ක් වත්  අදාල වර්ෂය තුළ ඉහත වැඩසටහන් සඳහා වැය කළ යුතුය.
IV. ක්‍රියාත්මක සැලැස්මෙහි ඇති සියළු වැඩසටහන් සඳහා වෙන වෙනම විස්තරාත්මක  ඇස්තමේන්තු සකස් කළයුතු අතර ඒ සඳහා අදාළ අනුමත කිරීමේ බලධාරින්ගෙන් අනුමැතිය ලබාගෙන ඒ  අනුව කටයුතු කළ යුතුවේ.
V. සමාජ සංවර්ධන පදනමේ අරමුදලින් වැඩසටහන් ක්‍රියාත්මක කිරීමේ දී වෙනත් රාජ්‍ය හා රාජ්‍ය නොවන සංවිධාන මෙන්ම පෞද්ගලික දානපතියන්ගේ මැදිහත්වීමෙන් ලබාගන්නා ආධාර මුදල් ද ඇතුලත් කරගනිමින් ක්‍රියාකාරි සැලැස්ම සකස් කළ යුතුය. එසේ වෙනත් ආයතන වලින් ලබාගන්නා අරමුදල් පිළිබඳව විස්තර සටහන් කළ යුතුය.
VI. ප්‍රගතිය වාර්තා කිරීමේ දී අමුණා ඇති ආකෘති පත්‍ර අංක 05 ආදර්ශ ඇමුණුම අනුව ප්‍රගතිය සෑම මසකම 10 වන දිනට දිස්ත්‍රික් දිවිනැගුම අධ්‍යක්ෂ මගින්  ප්‍රධාන කාර්යාලය වෙත යොමු කළ යුතුය.
සැ.යු. ‍:- සමාජ සංවර්ධන පදනමේ ගිණුම් කටයුතු දෙපාර්තමේන්තු ක්‍රමවේදයට අනුව සිදු විය යුතු බැවින් ගිණුම් පවත්වාගෙන යාමේ දී පහත සදහන් කරුණු සම්බන්ධයෙන් විශේෂ අවධානයක් දැක්විය යුතුය.
· සමාජ සංවර්ධන පදනමේ ගිණුම ප්‍රාදේශීය ලේකම් කාර්යාලයට ළගම ඇති සමෘද්ධි බැංකුවේ  දිවිනැගුම අධ්‍යක්ෂ ජනරාල් නමින් සාමාජික නොවන ගිණුමක පවත්වා ගෙන යායුතු අතර බැංකු පාස් පොත නිවැරදිව නඩත්තු කළයුතුය. 
· පදනමේ ගිණුම් කටයුතු සටහන් කර තැබීම සඳහා මුදල් පොතක් භාවිතා කළයුතුය.  
· පදනමේ මුදල් වියදම් කිරීමේදි සෑම ගෙවීමක්ම වවුචර් මගින් ගෙවිය යුතු අතර ඊට අදාළ බිල් පත් හා ලියකියවිලි ඇතුළත් ලිපි ගොනුවක් නඩත්තු කළ යුතුය. 
· සෑම මාස දෙකකට වරක් සමාජ සංවර්ධන පදනම රැස්විය යුතුය.
· සෑම රැස්වීමකටම අදාල රැස්වීම් වාර්තාව නිවැරදිව සකස් කර තබා ගත යුතුය. 
· රැස්වීමට සහභාගී වූවන්ගේ අත්සන් ලේඛන ගොනුවක් නඩත්තු  කළ යුතුය.
· සෑම මසකට වරක්ම ශේෂ පිරික්සුම් වාර්තාවක් සකස් කළයුතු අතර දිස්ත්‍රික් ලේකම් කාර්යාලය හරහා ප්‍රධාන කාර්යාලය වෙත වාර්තා කළ යුතුය.

